
2022 - yil 18 - aprel 95-13-187-Q/22 Mo‘ynoq tumani hokimligi

Ózbekstan Respublikası Prezidentiniń 2021-jıl 9-avgust kúngi «Bala huqıqlarınıń
kepilliklerin támiyinlew sistemasın ele de jetilistiriw is-ilajları haqqında»ǵı PP-6275-sanlı
Pármanı menen belgilep berilgen tapsırmalardıń orınlanıwın támiyinlew haqqında hám

Qaraqalpaqstan Respublikası Ministrler Keńesiniń 2022-jıl 15-aprel sánesindegi 197-13-0-
Q/22-sanlı qararı haqqında

Ózbekstan  Respublikası  Prezidentiniń  2021-jıl  9-avgust  kúngi  «Bala  huqıqlarınıń
kepilliklerin  támiyinlew  sistemasın  ele  de  jetilistiriw  is-ilajları  haqqında»ǵı  PP-6275-sanlı
Pármanı  menen tastıyıqlanǵan «Bala huqıqlarınıń kepilliklerin támiyinlew sistemasın ele  de
jetilistiriw is-ilajları haqqında»ǵı is-rejesiniń 10-bánti hám Ózbekstan Respublikası Ministrler
Kabinetiniń 2022-jıl 9-aprel kúngi 07/1-2082-sanlı xatınıń orınlanıwın hám de Qaraqalpaqstan
Respublikası  Ministrler  Keńesiniń  2022-jıl  15-aprel  kúngi  197-13-0-Q/22-sanlı  qararınıń
orınlanıwın  támiyinlew  maqsetinde  Moynaq  rayonı  hákimligi

SHESHIM ETEDI:
1.  Ózbekstan  Respublikası  Prezidentiniń  2021-jıl  9-avgust  kúngi  «Bala  huqıqlarınıń

kepilliklerin  támiyinlew  sistemasın  ele  de  jetilistiriw  is-ilajları  haqqında»ǵı  PP-6275-sanlı
Pármanı  hám  Qaraqalpaqstan  Respublikası  Ministrler  Keńesiniń  2022-jıl  15-aprel  kúngi
197-13-0-Q/22-sanlı qararı orınlaw ushın basshılıqqa alınsın.

2.  Qaraqalpaqstan  Respublikası  Ministrler  Keńesiniń  2021-jıl  24-sentyabr  kúngi
Qaraqalpaqstan  Respublikası  Joqarǵı  Keńesi  Prezidiumınıń  2021-jıl  16-sentyabr  kúngi
«Qaraqalpaqstan Respublikası Ministrler Keńesi basqarıw apparatınıń sisteması tuwrısında»ǵı
461-sanlı qararı haqqındaǵı 83-13-0-Q/21-sanlı qararınıń 6-qosımshası óz kúshin joytqan dep
esaplanǵanlıǵı maǵlıwmat hám orınlaw ushın qabıl etilsin.

3. Rayon hákimliginiń Balalardı qorǵaw máseleleri boyınsha sektorı Tártibi qosımshaǵa
muwapıq tastıyıqlansın.

4. Rayon hákimliginiń Shólkemlestiriw-kadrlar toparı (B.Pirniyazov) 3 kún múddette
hákimliktiń  Balalardı  qorǵaw  sektorınıń  Tártibin  usı  qarar  menen  tastıyıqlanǵan  Tártipke
muwapıqlastırılsın.

5.  Usı sheshimniń orınlanıwın qadaǵalaw rayon hákiminiń orınbasarı  M.Jumabaevqa
júkletilsin.

Rayon hákimi B.Menglibekov

Mo‘ynoq tuman hokimining
2022 yil 18 apreldagi

95-13-187-Q/22-son qaroriga
1-ilova

Moynaq rayon hákimliginiń balalardı qorǵaw sektorınıń
 T Á R T I B I

I. Ulıwma qaǵıydalar
1. Bul tártip rayon hákimligi balalardı qorǵaw sektorınıń (keyingi orınlarda - sektor)dıń

xızmetin tártipke saladı.
2. Sektor óz xızmetinde Ózbekstan hám Qaraqapaqstan Respublikası Konstituсiyaları

hám  nızamlarına,  Ózbekstan  Respublikası  Oliy  Majilisi  palataları  qararlarına,  Ózbekstan
Respublikası  Prezidentiniń  Pármanları,  qararları  hám  biyliklerine,  Ózbekstan  Respublikası
Ministrler  Kabineti  hám  Qaraqalpaqstan  Respublikası  Joqarǵı  Keńesi  qararları  hám  basqa
hújjetlerine, Qaraqalpaqstan Respublikası Ministrler Keńesi,  Moynaq rayonı hákimi (keyingi
orınlarda rayonı hakimi) qararları hám basqa hújjetlerine hám de bul tártibine ámel etedi.

3. Bul tártip tiykarında rayon hákimlikleri tárepinen sektor tártibi islep shıǵıladı hám
tastıyıqlanadi.

4. Sektor balalar máseleleri boyınsha rayon komissiyalarınıń isshi organı esaplanadı.
II. Sektordıń tiykarǵı wazıypaları

5. Sektordıń tiykarǵı wazıypaları tómendegilerden ibarat:
balalardı qorǵaw tarawında:
bala  huqıqları,  erkinlikleri  hám nızamlı  mápleri  qorǵalıwın támiyinlew,  bul  tarawda

mámleket siyasatın orınlawda tiyisli ilajlardı ámelge asırıw;
bala  huqıqları  kepillikleriniń  huqıqıy  tiykarların  jetilistiriw  boyınsha  usınıslar  islep

shıǵıw;
bala  huqıqlarınıń  kepillikleri  tuwrısındaǵı  nızamshılıq  hújjetlerine  ámel  etiliwin

támiyinlew;
bala huqıqları, erkinlikleri hám nızamlı máplerin támiyinlew hám de qorǵaw boyınsha

mámleketlik  shólkemleri  hám  olardıń  lawazımlı  shaxsları  iskerliginiń  ashıqlıǵı  hám  de
áshkaralıǵın támiyinlew;

sociallıq qorǵawǵa mútáj balalardı qollap-quwatlaw hám olardıń huqıqların támiyinlew;
balalardı shańaraqta tárbiyalawınıń ústinligin támiyinlew;
tárbiya  mákemelerin  tamamlaǵan  jetim  hám  ata-anasınıń  qaramaǵınan  ayrılǵan

balalardıń  sociallıq-huqıqıy  qorǵawı  hám  bántligini  támiyinlew;
mayıp balalar, fizikalıq hám (yamasa) psixikalıq rawajlanıwda nuqsanı bolǵan balalardıń

medicinalıq-sociallıq járdem alıwǵa bolǵan huqıqların támiyinlew;
qadaǵalawsız, qarawsız hám de arnawlı bir jasaw jayına iye bolmaǵan, sonıń menen

birge, shańaraqta tárbiyalanıwı múmkin bolmaǵan sociallıq qorǵawǵa mútáj balalardı anıqlaw
hám olardı alternativ formada jaylastırıw;

balanıń  ómirine  yamasa  densawlıǵına  tikkeley  qáwip  tuwılǵan  jaǵdaylarda  onı  ata-
anasınan yamasa ata-anasınıń ornın basıwshı shaxslardan alıp qoyıw ilajların kóriw;

jas  óspirimdi  tolıq  mámilege  uqıplı  dep  járiyalaw  (emansipatsiya)  tuwrısında
qáwenderlerdiń  razılıǵı  menen  qarar  qabıllaw;

ámengerlik hám qáwenderlik tarawında:
jetim balalardıń hám ata-anasınıń qaramaǵınan ayrılǵan balalardıń huqıqları, erkinlikleri

hám nızamlı mápleriniń qorǵalıwın támiyinlew;

jetim balalardı hám ata-ana qaramaǵınan ayrılgan balalardı anıqlaw hám olardıń esabın
júritiw;

jetim balalardı hám ata-anasınıń qaramaǵınan ayrılǵan balalardı jaylastırıw, sonıń menen
birge olardıń mal-múlkiniń pútin saqlanıwın támiyinlew;

jetim  balalar  hám  ata-ana  qaramaǵınan  ayrılǵan  balalar  haqqındaǵı  maǵlıwmatlardı
“Ámengerlik hám qáwenderlik” elektron platformasına kiritip barıw hám olardı perzentlikke,
ámengerlikke (qáwenderlikke, patranatqa) alıwda bul platformadan paydalanıw;

turaq-jayǵa mútáj bolǵan jetim balalar hám ata-ana qaramaǵınan ayrılǵan balalar dizimin
«onlayn-navbat» maǵlıwmatlar bazasına kiritiw hám olarǵa turaq-jay ajıratıw ilajların kóriw;

jetim balalardıń  hám ata-anası  qaramaǵınan ayrılǵan balalardıń  turmıs  sharayatların,
sonıń  menen  birge  ámenger  yamasa  qáwender  bolıw  qálewin  bildirgen  adamlardıń  turmıs
sharayatların tekseriwden ótkeriw hám de bul haqqında akt dúziw;

jetim balalardı hám ata-anasınıń qaramaǵınan ayrılǵan balalarǵa ǵamxorlıq qılıp atırǵan
shaxslardı xoshametlew ilajların kóriw;

ámengerliktegi  yamasa  qáwenderliktegi  hám  de  ámengerlik  yamasa  qáwenderlik
belgileniwine  mútáj  bolǵan  adamlardıń  huqıqları,  erkinlikleri  hám  nızamlı  máplerin  qorǵaw;

ámengerlik  yamasa  qáwenderlik  belgileniwine  mútáj  bolǵan  shaxslardı  waqıtında
anıqlaw hám esapqa alıw hám de olardı jaylastırıw;

ámengerliktegi yamasa qáwenderliktegi adamlardıń jeke hújjetler is jıymasın júrgiziw
hám saqlaw;

ámenger hám qáwenderlerdiń óz moynına júkletilgen minnetlemelerdi orınlawı ústinen
qadaǵalawdı  ámelge  asırıw,  olarǵa  ámengerliktegi  yamasa  qáwenderliktegi  shaxslardı
tárbiyalawdı,  olardıń  medicinalıq  kórikten  ótkeriwdi  shólkemlestiriwde,  tálim mákemelerine
hám de jumısqa jaylastırilishida járdem kórsetiw;

ámengerliktegi  yamasa  qáwenderliktegi  shaxslarǵa  tiyisliginshe  máslahát  járdemi,
huqıqıy,  sociallıq,  psixologiyalıq-pedagogikalıq  hám  medicinalıq  járdem  kórsetiw  boyınsha
huqıqtı qorǵaw organlar, tálim mákemeleri, densawlıqtı saqlaw mákemeleri, puqaralardıń ózin-
ózi basqarıw shólkemleri, mámleketlik emes kommerciyalıq bolmaǵan shólkemleri menen birge
islesiw;

ámengerlik  yamasa  qáwenderlik  belgileniwine  mútáj  bolǵan  shaxslar  menen  islew
boyınsha mámleket dástúrleri hám basqa dástúrlerdi islep shıǵıwda qatnasıw;

ámenger hám qáwenderlerdiń minnetlemelerin orınlanıwın qataǵalıw;
ámengerlikti  yamasa  qáwenderlikti  toqtatıw,  ámengerlerdi  yamasa  qáwenderlerdi  óz

minnetlemelerin  orınlawdan  azat  etiw  yamasa  chetletiw  haqqında  rayon  hákimine  usınıslar
kiritiw;

puqaralarǵa ámengerlik hám qáwenderlik máseleleri boyınsha máslahátlar beriw hám de
olardıń ámengerlik hám qáwenderlik máselelerine tiyisli múrájatların kórip shıǵıw hám de tiyisli
tártipte zárúr sharalar kóriw.

Sektor nızamshılıq hújjetlerine muwapıq basqa wazıypalardı da ámelge asırıwı múmkin.
III. Sektor xızmetin shólkemlestiriw

6. Sektor rayon hákimliginiń strukturalıq bólimi esaplanadı.
7. Sektor quramı 2 shtat birliginen ibarat boladı:
1 shtat birliginde - Sektor meńgeriwshisi;
1 shtat birliginde - Sektordıń bas qánigesi.
8. Sektor mengeriwshisi Ministrler Keńesiniń Tálim hám densawlıqtı saqlaw máseleleri

sekretarayatı menen kelisilgen halda lawazımǵa tayınlanadı hám lawazımınan azat etiledi.

9.  Sektordıń  bas  qánigesi  Qaraqalpaqstan  Respublikası  Ministrler  Keńesi  Balalardı
qorǵaw máseleleri sekretarayatı menen kelisimi tiykarında lawazımǵa tayınlanadı.

10. Sektorǵa, qaǵıyda boyınsha, birinshi náwbette “psixologiya”, “yurisprudenciya” hám
“sociallıq is” tarawları boyınsha joqarı maǵlıwmatqa iye bolǵan puqaralar qabıl etiledi.

11. Sektor xızmetine Sektor meńgeriwshisi basshılıq etedi. Sektordıń bas qánigesi Sektor
meńgeriwshisi aldında esabatlı.

12.  Sektor  xızmeti  Ministrler  Kabinetiń  Balalardı  qorǵaw máseleleri  Sektorı,  sonıń
menen birge,  Qaraqalpaqstan Respublikası  Ministrler Keńesiniń Balalardı qorǵaw máseleleri
sekretarayatı tárepinen muwapıqlastırıladı.

13.  Sektor  nızamshılıqta  belgilengen  tártipte  balalardıń  huqıqları,  erkinlikleri  hám
nızamlı  máplerin  támiyinlewde  mámleket  hám mámleketlik  emes  shólkemleri  menen  birge
islesiwdi jolǵa qoyıwı múmkin.

IV. Sektor meńgeriwshisi hám bas qánigesiniń wazıypaları
14. Sektor meńgeriwshisınıń wazıypaları:
bala huqıqları, erkinlikleri hám nızamlı mápleriniń qorǵalıwın támiyinleydi, bul tarawdı

mámleket siyasatın ámelge asıriwge tiyisli ilajlardı ámelge asıradı;
bala  huqıqları  kepillikleriniń  huqıqıy  tiykarların  jetilistiriw  boyınsha  usınıslar  islep

shıǵadı;
bala  huqıqlarınıń  kepillikleri  haqqındaǵı  nızamshılıq  hújjetlerine  ámel  etiliwin

támiyinleydi;
bala huqıqları, erkinlikleri hám nızamlı máplerin támiyinlew hám de qorǵaw boyınsha

mámleketlik  shólkemleri  hám  olardıń  lawazımlı  shaxsları  iskerliginiń  ashıqlıǵı  hám  de
áshkaralıǵın támiyinleydi;

sociallıq  qorǵawǵa  mútáj  balalardı  qollap-quwatlaydı  hám  olardıń  huqıqların
támiyinleydi;

balalardı shańaraqta tárbiyalanıw ústinligin támiyinleydi;
tárbiya mákemelerin tamamlaǵan jetim hám ata-anasınıń qaramaǵınan ayrılǵan jaslardıń

sociallıq-huqıqıy qorǵalıwı hám bántligin támiyinleydi;
mayıp balalar, fizikalıq hám (yamasa) psixikalıq rawajlanıwda nuqsanı bolǵan balalardıń

medicinalıq-sociallıq járdem alıwǵa bolǵan huqıqların támiyinleydi;
qadaǵalawsız, qarawsız hám de arnawlı bir jasaw jayına iye bolmaǵan, sonıń menen

birge, shańaraqta tárbiyalanıwı múmkin bolmaǵan sociallıq qorǵawǵa mútáj balalardı anıqlaw
hám olardı ham olardı jaylastırıw ilajların kóredi;

jas  óspirimdi  tolıq  mámilege  uqıplı  dep  járiyalaw  (emansipaciya)  tuwrısında
qáwenderlerdiń  razılıǵı  menen  qarar  qabıl  etedi;

sud tárepinen balalar tárbiyası tuwrısındaǵı dawlardı kórip shıǵıwda qatnasadı;
balalar  máseleleri  boyınsha  rayon  komissiyasınıń  jumısların  shólkemlestiriw  hám

komissiya qararlarınıń orınlanıwın monıtoring qılıp baradı;
balalar máseleleri boyınsha rayon komissiyasınıń juwaplı xatkeri esaplanadı.
Sektor meńgeriwshisi nızamshılıq hújjetlerine muwapıq basqa wazıypalardı da ámelge

asırıwı múmkin.
15. Sektordıń bas qánigesi wazıypaları:
jetim balalardıń hám ata-anasınıń qaramaǵınan ayrılǵan balalardıń huqıqları, erkinlikleri

hám nızamlı mápleri qorǵaydı;
jetim balalardı hám ata-anasınıń qaramaǵınan ayrılǵan balalardı anıqlaydı hám olardıń

esabın júritedi;

jetim balalar hám ata-anasınıń qaramaǵınan ayrılǵan balalar haqqındaǵı maǵlıwmatlar
bazasın  júritedi,  olar  haqqındaǵı  maǵlıwmatlardı  “Ámengerlik  hám  qáwenderlik”  elektron
platformasına kiritip baradı;

turaq-jayǵa mútáj bolǵan jetim balalar hám ata-ana qaramaǵınan ayrılǵan balalar dizimin
«onlayn-navbat» bazasına kiritedi;

balanıń eń joqarı máplerinen kelip shıǵıp, jaylastırıw túrlerin tańlaydı;
mámleket mákemelerine (internatlarǵa) jaylastıriletuǵın jas óspirimlerdıń esabın júritedi

hám hújjetlerin tayarlaydı;
rayon hákimine jas óspirim balalardı perzentlikke, ámengerlikke, qáwenderlikke alıw

boyınsha usınıslar tayarlaydı;
ámenger  yamasa  qáwender  bolıw  qálewin  bildirgen  hám  de  ámengerlerge  hám

qáwenderlerge  qoyılatuǵın  talaplarǵa  say  bolǵan shaxslardı  tańlawdı  hám de  esapqa alıwdı
ámelge asıradı;

jetim  balalardı  hám ata-anasınıń  qaramaǵınan  ayrılǵan  balalardı  jaylastırıwdı,  sonıń
menen birge olardıń mal-múlkiniń pútin saqlanıwın támiyinleydi;

jetim  balalardıń  hám ata-anası  qaramaǵınan  ayrılǵan  balalardıń  jasaw sharayatların,
sonıń  menen  birge  ámenger  yamasa  qáwender  bolıw  qálewin  bildirgen  adamlardıń  turmıs
sharayatların úyrenedi hám de bul haqqında akt dúzedi;

ámengerliktegi yamasa qáwenderliktegi adamlardıń jeke hújjetler is jıyma júrgizedi;
ámenger hám qáwenderlerdiń óz moynına júkleilgen minnetlemelerdi orınlawı ústinen

qadaǵalawdı  ámelge  asıradı,  olarǵa  ámengerliktegi  yamasa  qáwenderliktegi  shaxslardı
tárbiyalawda,  medicinalıq  kórikten  ótkeriliwin  shólkemlestiriwde  járdem  kórsetedi;

ámenger yamasa qáwenderlikti toqtatıw haqqında, ámengerlerdi yamasa qáwenderlerdi
óz  minnetlemelerin  orınlawdan azat  etiw yaki  shetletiw haqqında  rayon hákimine  usınıslar
kiritedi;

balanıń ómirine, densawlıǵına tikkeley qáwip payda bolǵan jaǵdaylarda onı ata-anasınan
yaki ata-anasınıń orınan basıwshı shaxslardan alıp qoyıw ilajların kóredi;

ata-analar hám balalar ortasında kelispewshilikler payda bolǵan jaǵdaylarda balalardıń
huqıqları hám máplerin qorǵaw ushın wákil tayınlaydı;

belgilengen tártipte ata-analıq huqıqınan ayırıw boyınsha dawa arza, sudta ata-analıq
huqıqınan ayrıw yamasa olardıń huqıqın sheklew, sonıń menen birge, ata-analıq huqıqların qayta
tiklew tuwrısındaǵı islerdi kórip shıǵıwda qatnasadı;

ámengerliktegi yamasa qáwenderliktegi shaxslarǵa máslahát járdemi, huqıqıy, sociallıq,
psixologiyalıq-pedagogikalıq hám medicinalıq járdem kórsetiw boyınsha huqıq qorǵaw organlar,
tálim  mákemeleri,  densawlıqtı  saqlaw  mákemeleri,  Xalıq  bántligine  kómeklesiw  orayı,
puqaralardıń  ózin-ózi  basqarıw  shólkemleri,  mámleketlik  emes  kommerciyalıq  bolmaǵan
shólkemleri menen birge islesedi;

puqaralarǵa ámengerlik hám qáwenderlik máseleleri boyınsha máslahátlar beredi hám de
olardıń ámengerlik hám qáwenderlik máselelerine tiyisli múrájatların kórip shıǵadı;

Sektordıń bas qánigesi nızamshılıq hújjetlerine muwapıq basqa wazıypalardı da ámelge
asırıwı múmkin.

V. Juwmaqlawshı qaǵıyda
16.  Sektor  nızam  hújjetlerinde  belgilengen  tártipte  qayta  dúziliwi  hám  toqtatılıwı

múmkin.
17.  Bul  Tártip  talapları  buzılıwında  ayıplı  bolǵan  shaxslar  nızam  hújjetlerinde

belgilengen  tártipte  juwapker  boladı.


